
málsfærslan af hans heudi heíir verið lögleg og rekstur 
málsins fyrir bæjarþinginu hefir verið vítalaus. 

Þ v í d æ m i s t r é t t v e r a : 

Bæjarþingsdómurinn áað vera óraskaður. Máls-
kostnaður fyrir yfirdómi fellur niður, en málfiutn-
ingskaup hins skipaða málflutningsmanns áfrýjanda 
fyrir yfirdómi, Odds yfirréttarmálaflutningsmanns 
Gíslasonar, 20 krónur, greiðist af almannafé. 

Dóminum að fullnægja innan 8 vikna frá lög-
legri birtingu hans að viðlagðri lagaaðíör. 

Mánudaginn hinn 6. ágústmánaðar. 

Nr. 40/1905: Helgi prestur Arnason 
gegn 

Lárusi H. Bjarnason, sýslumanni. 

D ó m u r : 
í fundargjörðum sýslunefndarinnar i Snæfellsness-

og Hnappadalssýslu frá 23. og 24. marz 1903, er aug-
lýstar voru á prenti eftir ráðstöfun hins stefnda sýslu-
manns fyrir hönd sýslunefndarinnar, er skýrt frá því 
undir tölul. XXVIII, að oddvitinn í Neshreppi innan 
Ennis, síra Helgi Árnason, áfrýjandi máls þessa, hafi 
beðið um lausn úr hreppsnefndinni, og síðan segir svo: 

>Oddviti sýslunefndarinnar (þ. e.: hinn stefndi sýslu-
maður) gat þess, að síra Helgi Árnason hefði reynst 
sér alt annað en góður oddviti; hann hefði sýnt afsér 
óhlýðni, vankunnáttu og trassaskap, er bakað hefði 
hreppnum tilfinnanlegan skaða, og jafnvel farið með 
ósannindi«. Þegar biskupnum yfir Islandi urðu kunn 
þessi ummæli sýslunefndagjörðanna, skipaði hann síra 
Helga Arnasyni með bréfi 15. júlí 1903 að hrinda þeim 
af sér með lögsókn, og var sira Helga veitt gjafsókn 
til þess. Helgi prestur höfðaði þá mál i því skyni 
gegn Lárusi sýslumanni fyrir aukarétti Snæfellsness- og 
Hnappadalssýslu, og var það dæmt i nefndum rétti 21. jan. 
1904, en dómur þessi og öll máismeðíerðin vær dæmd 
ómerk af landsyfirrétti 7. nóv. 1904. Málið var þá 
aftur tekið upp af nýju, og dæmt aí sama héráðsrétti 
13. marz f. á., en þessi dómur var enn dæmdur ómerk-
ur af landsyfirdómi 11. sept. f. á., og mAlinu vísað 
heim aftur í hérað til dómsáleggingar. Samkvæmt þvr 
var dómur enn af nýju lagður á málið í héraði af auka-
rétti Snæfellsness- og Hnappadalssýslu hinn 30. nóv. f. 
á., þannig að sýslumaður Lárus H. Bjarnason var sýkn-
aður af öllum kærum og kröfum Helga prests Árnason-
ar í málinu, en málskostnaður var látinn niður falla. 
Þessum dómi heflr Helgi prestur Arnason áírýjað til 
yfirdómsins með slefnu, dags. 2. desbr. f. A., og hefir 
hann fengið til þess gjafsókn og skipaðan málflutn-
ingsmann, og hefir málflutningsmaðurinn krafist þess 
hér fyrir réttinum, að hinn áfrýjaði dómur verði úr 
gildi feldur og honum breytt þannig, að hin átöldu 
orð og ummæli, sem tilgreind eru hér að íraman, verði 
dæmd dauð og ómerk, að stefndi verði dæmdur í hegn-

ingu, fangelsi eða sektir fyrir þau, og að hann verði 
dæmdur til að greiða allan kostnað málsins, eins og 
það eigi væri gjafsóknarmál, þar með talin hæfileg mál-
flutningslaun til hins skipaða sækjanda. Af sinni hálfu 
hefir stefndi gjört þá réttarkröfu, að hinn áfrýjaði dóm-
ur verði að öllu Ieyti staðfestur, og að honum verði 
tildæmdur málskostnaður. 

Eins og sýslunefndargjörðirnar bera með sér, var 
tilefnið til hinna átöldu ummæla það eitt, að áfrýjandi 
sótti til sýslunefndarinnar um lausn úr hreppsnefnd, 
eða leitaði fyrir sér hjá nefndinni um það, hvort hann 
mundi síðar geta fengið lausn frá téðu starfi, sem sýslu-
nefndin þá og veitti honum frá næstu fardögum. Þetta 
tækifæri notaði stefndi til þess að gefa afrýjanda áminst-
an vitnisburð fyrir sýslunefndarmönnunum, og var hann 
síðan auglýstur á prenti með nefndargjörðunum. Það 
er fyrir því eigi rétt, er stefndi hefir haldið því fram, 
að hann væri ekki reus competens í málinu, þar sem 
það einmitt var hann, sem gaf sýslunefndinni áminsta 
skýrslu um áfrýjanda, sbr. orðin: »oddviti (þ. e.: stefndi) 
gat þess, að« o. s. frv.; og það getur eigi losað stefnda 
við ábyrgð, — ef um ábyrgð er annars að ræða fyrir 
ummælin — að hann viðhafði þau við sýslunefndar-
mennina, sem voru yfirmenn stefnda sem hreppsnefnd-
aroddvita, né heldur það, að hann eftir eigin sögn við-
hafði þau fyrir lokuðum dyrum, þótt sýslunefndarfund-
ir annars séu opinberir fundir. Þá komu ummælin 
eigi fram sem aðfinningar við áfrýjanda eða ofanígjöf, 
stíluð til hans, en eru beint dómur stefnda um áfrý-
janda, er hann verður að ábyrgjast, að eigi gangi of 
nærri rétti áfrýjanda. — Það verður nú að líta svo á, 



269 

að hin tilgreindu ummæli séu verulega ærumeiðandi 
fyrir áfrýjanda, sem var þjóriandi prestur, jafnframt og 
hann var hreppsnefnaroddviti, þar sem honum er með 
þeim gefin sú einkunn, að hann hafi sýnt af sér íóhlýðni 
vankunnáttu og trassaskap*, og jafnvel farið með »ósann-
indi« í opinberu starfi, er honum var falið að leysa af 
hendi. Þar sem nú stefnda hefir eigi tekist að sanna 
það, þótt hann hafi gjört sér ítarlegt far um það, 
að áfrýjandi hafi átt þennan almannadóm skilið, því 
að allar skýrslur málsins virðast lúta í þá átt, að 
áfrýjandi hafi verið samvizkusamur og ötull hrepps-
nefndaroddviti, þótt honum kunni að hafa yfirsést af 
vangá eða eftirtektarleysi stöku sinnum í starfi sinu, og 
þar sem sérstaklega atvik þau, er eiga að réttlæta áburð-
inn um trassaskap og ósannindi, eigi eru þannig löguð 
að þau gjöri það, þi verður eigi hjá því komist að 
láta stefnda sæta ábyrgð fyrir þessi ummæli hans, og 
að dæma þau dauð og ómerk. Sök stefnda heyrir 
undir 219. gr. almennra hegningarlaga 25. júní 1869 
og þykir hæfilegt að hann fyrir hana greiði 60 kr. sekt 
cr renni í landssjóð, en afplánist með 15 daga einföldu 
fangelsi, sé hún eigi öll greidd í ákveðinn tíma. Svo 
greiði hann og allan kostnað málsins fyrir báðum dóm-
um, svo sem það eigi væri gjafsóknarmál, þar á meðal 
málsóknarlaun til hins skipaða sækjanda fyrir yfirdóm-
inum, er ákveðast 20 kr. 

Það vottast, að rekstur málsins af hálfu gjafsóknar-
hafa hefir verið vítalaus, og málsfærslan við yfirdóminn 
foefir verið lögmæt. 

Þ v í d æ m i s t r é t t v e r a : 

Stefndi, sýslumaður Lárus H. Bjarnason, greiði sekt 
til landssjóðs 60 kr., eða sæti 15 daga einföldu fangelsL. 
verði sektin eigi öll greidd innan ákveðins tíma. 
Svo greiði hann og allan kostnað málsins bæði í 
héraði og fyrir yfirdómi, svo sem það eigi hefði 
verið rekið með gjafsókn, þar á meðal málsfærslu-
kaup 20 kr. til hins skipaða málflutningsmanns sæk-
janda fyrir yfirdóminum, Odds Gíslasonar yfirréttar-
málsfærslumanns. 

Ðóminum skal fullnægja áður liðnar séu 8 vik-
ur frá lögbirtingu hans að viðlagðri aðför að lögum. 

Nr. 4/1906: Sturla Jónssom 
geí?n 

Geir Zoéga. 

D ó m u r: 
Hinn 8. marz 1903 sökk fiskiskipið »Sturla«, eign 

áfrýjandans, á Eiðsvík, þar sem það þá lá í vetrarlegu. 
Eigandi skipsins, Sturla kaupmaður Jónsson, hugði að' 
slys þetta hefði orsakast af því, að fiskiþilskipið »Geir«, 
eign hins stefnda, er einnig lá þar þá i vetrarlegu, hafi 
rekið á skipið »Sturla«, brotið það að aftan niður fyrir 
þilfar, og sökt því, og að þessi árekstur hafi stafað af 
þvi, að skipið »Geir< hafi eigi haft forsvaranleg legu-


